
CRITERIOS PARA A ELABORACIÓN DAS OFERTAS DE EMPREGO PÚBLICO DE PERSOAL 
DOCENTE E INVESTIGADOR DA UNIVERSIDADE DE VIGO 

(Aprobados no Consello de Goberno do 20 de marzo de 2019) 

As Leyes de Presupuestos Generales del Estado dos últimos anos permiten ás 
universidades públicas a convocatoria de procesos selectivos para a contratación de 
profesorado a tempo completo con vinculación permanente (Catedráticos de 
Universidade, Profesores Titulares de Universidade e Profesores Contratados Doutores), 
se ben impoñen límites no número de prazas permitidas en base á porcentaxes da taxa 
de reposición e ás dispoñibilidades orzamentarias do Capítulo I.  Esta posibilidade está 
condicionada ademais a que as prazas resultantes da aplicación destas restricións se 
inclúan nunha Oferta de Emprego Público que, de conformidade co establecido no 
apartado 2 do artigo 70 do Estatuto Básico del Empleado Público, cuxo texto refundido 
aprobouse polo Real Decreto-Lei 5/2015, deberá ser aprobada polos respectivos 
órganos de Goberno das Administracións Públicas e publicarse no Boletín Oficial da 
Comunidade Autónoma, antes da finalización de cada ano. As Leyes de Presupuestos 
Generales del Estado contemplan ademais a reserva de determinadas porcentaxes da 
oferta permitida para determinados colectivos e, nalgún caso, taxas adicionais con 
obxectivos específicos. 

Como consecuencia do anterior, a Universidade de Vigo debe aprobar 
anualmente unha Oferta de Emprego Público que, ademais, debe ser autorizada pola 
Xunta de Galicia, previa acreditación de que non afecta ao cumprimento dos obxectivos 
de estabilidade orzamentaria da Universidade, nin os demais límites fixados na Ley 
Orgánica 2/2012, de 27 de abril, de Estabilidad Presupuestaria y Sostenibilidad 
Financiera. 

Ademais do antedito, que regula a posibilidade de convocar prazas obxecto de 
oferta de emprego público de quenda libre, en aplicación do artigo 62.2 da Ley Orgánica 
6/2001 de Universidades (LOU), segundo a redacción dada polo Real Decreto-ley 
10/2015, as Universidades poden convocar prazas de promoción interna para o acceso 
ao Corpo de Catedráticos de Universidade en número non superior ao de prazas obxecto 
de oferta de emprego público de quenda libre, nese mesmo ano, para o acceso ós corpos 
docentes. 

O presente documento propón a aprobación duns criterios claros, obxectivos e 
estables no tempo que regulen a adecuada elaboración das sucesivas Ofertas de 
Emprego Público anuais da Universidade de Vigo. Estes criterios baséanse nos seguintes 
principios básicos: 

- Maximizar o número de prazas a convocar anualmente, co obxectivo de facer 
efectivo o dereito a promocionar de todo o profesorado acreditado sen praza no 
menor tempo posible. Para iso, priorízase a convocatoria de prazas pertencentes 
aos corpos docentes universitarios fronte as prazas de Profesor Contratado 
Doutor, xa que a convocatoria dunha praza a ditos corpos por quenda libre xera 
a posibilidade de convocar unha praza adicional por promoción interna. 



- Compaxinar o recoñecemento efectivo do dereito á promoción do profesorado 
cos posibles intereses institucionais da Universidade, como poden ser plans de 
captación, retención ou promoción de persoal distinguido, plans de 
estabilización de profesorado, ou captación de persoal, prazas de mobilidade 
para titulacións en proceso de implantación ou execución de sentencias xudiciais 
firmes, mediante a reserva dunha porcentaxe da oferta anual de prazas para a 
atención destes intereses. 

 

Para facer efectivos estes principios, establécese a seguinte prelación para a 
convocatoria de prazas de profesorado permanente dentro das Ofertas de Emprego 
Público anuais da Universidade de Vigo: 

 

Prazas de quenda libre: 
 

1. En primeiro lugar convocaranse as prazas definidas polas diferentes leis 
aplicables no ano obxecto da oferta en forma de reservas e taxas adicionais para 
colectivos específicos. 

2. Das prazas restantes, a Universidade de Vigo poderá facer uso de ata un máximo 
do 10% para atender necesidades e intereses institucionais estratéxicos 
adecuadamente xustificados. 

Ademais, co obxectivo de acadar o cumprimento do artigo 59 do Estatuto Básico 
del Empleado Público, cuxo texto refundido aprobouse polo Real Decreto-Lei 
5/2015, que establece que cada Oferta de Emprego Público reserve unha cota 
das vacantes para ser cubertas entre persoas con discapacidade, farase uso das 
prazas reservadas neste apartado, no caso de que sexa necesario, para cumprir 
o establecido en dito artigo. 
 

3. Para as prazas restantes, seguirase a seguinte prelación, pasándose a convocar 
prazas de cada un dos apartados soamente se non é posible convocar prazas de 
ningún dos apartados que lle anteceden:  

a. Prazas de promoción ao corpo de Profesores Titulares de Universidade 
para Profesores Titulares de Universidade interinos, Profesores 
Contratados Doutores permanentes ou interinos, ou Profesores 
Axudantes Doutores, coa correspondente acreditación. Para a 
convocatoria destas prazas seguirase a prelación definida no Plan de 
Promoción a Profesor/a Titular e Catedrático/a na Universidade de Vigo 
aprobado polo Consello de Goberno. 

b. Prazas de promoción ao corpo de Catedráticos de Universidade para 
Profesores Titulares de Universidade que cumpran os requisitos 
indicados no artigo 62.2 da LOU, e que non podan ser cubertas por 
promoción interna na oferta de emprego dese mesmo ano. Para a 
convocatoria destas prazas seguirase a prelación definida no Plan de 
Promoción a Profesor/a Titular e Catedrático/a na Universidade de Vigo 
aprobado polo Consello de Goberno. 



c. Prazas de promoción a Profesorado Contratado Doutor permanente para 
Profesorado Contratado Doutor interino. 

d. Prazas de promoción de Profesorado Contratado Doutor permanente 
para Profesorado Axudante Doutor coa correspondente acreditación. 

4. As prazas restantes dedicaranse á contratación de novo profesorado seguindo 
os criterios de reequilibrio entre áreas no referente a déficits de carga docente 
e envellecemento do persoal, definidos no Plan Director do Cadro de PDI que 
aprobe o Consello de Goberno da Universidade de Vigo.  

 

Prazas de promoción interna: 
 

1. En base ao artigo 62.2 da LOU, convocaranse prazas de promoción ao corpo de 
Catedráticos de Universidade para Profesores Titulares de Universidade que 
cumpran os requisitos indicados en dito artigo. Para a convocatoria destas prazas 
seguirase a prelación definida no Plan de Promoción a Profesor/a Titular e 
Catedrático/a na Universidade de Vigo aprobado polo Consello de Goberno. 

 

No caso de que, por restricións orzamentarias, nun ano non sexa posible 
convocar todas as prazas que as leis aplicables permitan dentro da Oferta de Emprego 
Público para ese ano, corresponderalle ao Consello de Goberno decidir ó número de 
prazas que se convocan por quenda libre e ó número de prazas que se convocan por 
promoción interna. 

Disposición derogatoria 

A presentes normas anulan calquera outra disposición de igual ou inferior rango que se 
lle opoñan. 

Entrada en Vigor 

Os criterios establecidos no presente documento entrarán en vigor ao día seguinte da 
súa aprobación por parte do Consello de Goberno da Universidade de Vigo. 

 
 
 
 
 
  


